Марий йылме программын чоналтме ойыртемже

Ондаксе дене танастарымаште чоналтме шотышто программына кугун ойыртемалтеш. Молгунамсе семынак ончылно «Умылтарен возымаш» пурталтын, но туштат ятыр вашталтыш уло. Тиде ужашын теоретический негызше вияндалтын. Тыште руш школлан ямдылыме программын кышаже палынак шижалтеш. Тусо чын да сай шонымаш-влак деч ме нигузеат кораншаш онал. Моланже пале: шочмо йылме денат, литератур лудмаш денат марий икшыват нигунарат ÿлыкшö шинчымашан лийшаш огыл. Программым нергелыме годым уда огыл шкенан традицийланат энертыме, мо сайжым арален кодымо.

Кокымшо класс гыч марий йылме ден литератур лудмаш урок-влак посна эртаралтыт.Икымше пелийыште марла возымаш уроклан арняште кок шагат, а лудмаш уроклан ик шагат ойыралтеш. А кокымшо пелийыште возымаш урок  ик шагат дене, а лудмашыже – ик шагат. Икымше пелийыште утларакше кид лывыртыме пашам шукташ, возымо навыкым вияндаш кучылталтеш. А кокымшо пелийыште утларакше лудмаш да йылме лывыртыме пашалан ойыралтеш.  Йылме урок-влакшат у кўкшытыштö лийшаш улыт. А лудмаш урокшат тыглай огыл, а литератур статусым налеш.

Кажне классыште йылме лывыртыме паша тўвыргö саскам сöрышаш. Тудо класс гыч классыш, урок гыч урокыш воранен да воранен толжо. Арамлан огыл программыште ушештарымыла эре каласыме: «Лудаш-возаш (грамотлан) туныктымаш, класс деч öрдыжсö лудмаш да йылмым лывыртымаш», «Буква-влак дене палыме лиймаш. Лудмаш да йылмым лывыртымаш», «Возымаш да йылмым лывыртымаш», «Марий йылме да йылмым лывыртымаш», «Литератур лудмаш да йылмым лывыртымаш».

Ыштышаш пашана нерген программынам кўчыкын шергал лектына.

Марий йылме, чын возен моштымаш да йылмым лывыртымаш

Шочмо йылме – илыш умылымаш, уш-акыл воштончыш да шўм-чон поянлык. Тудо мемнам шымата, лыпландара, эмла, арален налеш да кумылым нöлта. Йылме полшымо дене ушакылетым пойдарет, вес ен нерген утларак пален налат.

Кажне марий йылме урокышто кум кашта гоч вончыман: икымше – уш-акылым вияндымаш, кокымшо – йылмым лывыртымаш, кумшо –  воспитательный паша. Нине кум йогын урокышто ик йогынышко ушнат.

Кокымшо класс гыч йоча-влак марий йылмым келгын тунеммашке куснат. Рушла «систематический курс» малдалыт. «Синтаксис», «Морфологий», «Мутын составше (морфемика)», «Лексика», «Графика», «Йўк ден буква (фонетика) да орфоэпий», «Орфографий ден пунктуаций» ужаш-влак кунам-гынат шымлымаш тўсым налыт.

«Синтаксис» раздел утларакшым «Предложений» да «Мут сочетаний» тема-шамычым авалта. Уш-акылым вияндыме да йылмым лывыртыме нерген мутым лукмеке, эн ончычак предложенийын суапшым ушештарыман. Предложенийым чын да моштен чоныде, икте-весе дене вашкыл кучашат ок лий. Тўрлö предложенийым лудмо, лончылымо да чонымо негызеш изи ньога шке шочмо йылмыжым келгынрак умылен налеш. Чыла тидым шотышко налын, кажне классыште марий йылме урок синтаксический негызым налеш. Умбакыже морфологийымат, фонетикымат, моло разделымат тиде корно денак тунемаш келша.

Предложений. Мут-влакым палыме, почела каласен кайыме. Нунын ойыртемыштым лончылымо дене гына шке шонымым вес енлан писын да раш почын пуаш ок лий. Тыйым умылышт манын, мут-влакым икте-весе дене кылден, келыштарен радамлен, чапле предложенийым чонен кутырыман. 

2 классыште икшыве-влак предложений мучаште точкым, вопросительный ден восклицательный знакым кучылташ тўналыт. Предложенийын главный членже-влак дене палыме лийыт, йодыш почеш мут-влк кокласе кылым рашемдат. 

. 

Мут. Предложений дене палыме лийме годым, мут нерген ойлыде, нигузе от керт. Шомак деч посна предложенийым от чоно. 

Мутым тўрлö могырым лончылен, ныл ий коклаште йоча теве мом пален налеш: 

– кажне шомак шкенан йырысе илышын могай-гынат ик йыжынжым почын пуа, мом-гынат ончыкташ кучылталтеш;

– чыла мутынат шке грамматический ойыртемже уло: кажне шомак могай-гынат ойлымаш ужаш лиеш;

– кажне мут тÿрлö значений дене ойыртемалтеш;

2 классыште кö? мо? могай? мом ышта? йодышлан вашештыше шомак-влак дене палыме лийыт. Собственный лўм мут-влакым кугу буква дене возаш тунемыт. Кумдан кучылталтше почеш мут-влак лончылалтыт. 

Мутвож нерген тўналтыш умылымаш пуалтеш. Родо-тукым шомаклаште икгай вожан мут-влак лончылалтыт. 

Пич мужыран йонгыдо согласный йўк-влак эскералтыт. Тыгай йўкан шомак-влакым чын возаш туныктат. 

Йўк да буква 

2 классыште фонетика дене паша умбакыже шуйна. Ы йўкын ойыртемалтше тўсшым лончылаш туныктена. Ф, х, ц, щ, б йўкан мут-влакым чын ойлаш да возаш туныктыман. 

Ударений денат паша ышталтшаш. 

Марий алфавит дене палыме лиймеке, мут-влакым радам дене нергелаш туныкташ. 

Марий йылме предметын чумыр ойыртемалтше могыржо.

Туныктымашын цель ден задачыже.

Шочмо марий йылмым туныктымаште тыгай цель-влак шындалтыт:

– йылме наука нерген тўн умылымашым пуаш;

– йочан кутырымо да возымо йылмыжым лывырташ;

Цельыш шуаш тыгай задаче-влакым ыштыман:

– шочмо йылмын поянлыкше нерген шинчымашым пуаш;

– шке гыч текстым чонаш туныкташ;

– шке йылмым тÿзаташ ÿжаш.

Марий йылме курсын чоналтмыже.

Руш йылмым туныктымаште марий йылме полыш кидым шуялта.

2-4 класслаште марий йылме урок-влак 4 кугу ужаш гыч шогат:

– предложений да мут;

– мут да предложений;

– йўк ден буква да предложений;

– йылме лывыртымаш.

Кажне ужашыште орфографийлан тÿткыш ойыралтеш.

Предметын тÿн корныжо-влак:

Нуно тыгай лийыт:

– мутым чын возымаш да ойлымаш;

– йылмым лывыртымаш.

Йоча теве мом ыштен моштышаш:

– сайын лудмаш;

– чаткан возымаш;

– мутер-влак дене пайдаланен моштымаш.

Туныктымашын пайдаже. Тудо тыгай лиеш: 
– шочмо йылме тÿн предметак лийын кодеш;

– тунемшын кумылжо илана;

– шочмо йылмын ямже тудын дек корным муэш;

– йоча марла устан ойлаш тунемеш;

– йоча моло предметым сайын тунемаш тўналеш.

Тунемме пашаште марий йылмын верже.
Россий Федерацийысе тунемме тöнеж-влакын базисный планышт дене келшышын марий йылмым тунемаш тўналтыш класслаште чылаже 405 шагат пуалтеш. Икымше классыште – 99 шагат, 2-4 класслаште – 102 шагат гыч.

 Марий йылмым тунеммашын лектышыже тыгай лийшаш:

– шотан айдемым шуарен куштышаш;

– йылме ен-влак кокласе вашкыл кучымо тўн йöн лийшаш;

– йочан йылме культурыжо вияншаш;

– йылмын поянлыкшым кучылт моштышаш;

– ваш-ваш кутырен, диалогым чонен моштышаш;

– шке возымым терген моштышаш.

Кутырымо да возымо паша.

Колыштмаш. Кутырымашын кўлешлыкшым рашемдымаш. Мо нерген увертарымым нергелымаш. Йодыш-влаклан вашештен моштымаш.

Мутланымаш. Повествований, описаний да шонкалымаш сынан текстым кучылт моштымаш. Саламлалтме, чеверласыме да тауштымо шомак-влакым кучылт моштымаш. Йўк-влакым чын каласымаш.

Лудмаш. Йылмым тунеммаш эре лудмаш дене пырля ошкылеш. Садлан эн ончыч слог дене лудмашке кусныман. Вара тичмаш шомакым лудмашке вончыман. Мом лудмым умылен моштыман. Ударенийым эскерыман. Сылнын лудаш тунемман. Орфоэпийын йодмыжым шуктыман.

Возымаш. Возымо годым гигиенын йодмыжым шуктымаш. Парня-влакым лывыртымаш. Чыла буквам чын возаш тунеммаш. Арун да чаткан возаш тунеммаш. Книга але доска гыч возен налаш тунеммаш. 

Мут ден предложений. Мутын мом ончыктымыжым рашемдымаш. Мут ден предложений кокласе ойыртемым умылымаш.

Чын возымаш. Мут-влкым чын возымо правил-влак дене палыме лиймаш. Предложений тўналтышым да собственный лўм мут-влакым кугу буква дене возен моштымаш. Мутым ик корно гыч весыш чын кусарымаш. Предложений мучаште препинаний знакым шынден моштымаш.

Йылмым лывыртымаш. Мут поянлык дене пайдаланен, изирак текстым шонен возымаш. Сылнын лудаш да возаш тунеммаш.

Марий йылме дене тўн курс.

Синтаксис. Мут, мут сочетаний да  предложенийым ойыркалымаш. Каласыме цель дене предложений-влакын тўрлö лиймышт нерген палымаш. Предложенийын грамматический рўдыжым палымаш. Главный ден второстепенный член-влакым ойыркален моштымаш. 

Морфологий. Ойлымаш ужаш-влак. Самостоятельный ден служебный ойлымаш ужаш-влак.

Лўм мут. Лўм мутын собственный да нарицательный улмыжо. Лўм мутын числаже да падежше. Лўм мутым состав дене лончылымаш. 

Пале мут. Пале мутым кучылт моштымаш 

Глагол. Глаголын жап, числа, лица формыжо-влак. Глаголым состав дене лончылымаш. 

Чот мут. Чот мутын кўлешлыкше. Марла шотлен моштымаш.

Почеш мут. Почеш мут-влакым чын кучылт моштымаш.

Графика. Йўк да буква ойыртемым палымаш. Марий алфавит дене пайдаланен моштымаш.

Лексика. Шомкын мом ончыктымыжым рашемден моштымаш.

Мутын составше. Икгай вожан мут нерген умылымаш. Тушто морфемым чын муын моштымаш.

Орфографий. Мутым чын возымо правил-влакым кучылт моштымаш. Мутым вончыктарен моштымаш. Е, ё, ю, я буква-влакым возен моштымаш. Ы букван возалтмыже. 

Йылмым лывыртымаш. Сылнын мутланен, возен моштымаш. Текстым серен моштымаш. Текстысе ужаш-влакым радамлымаш. Текстлан планым чонен моштымаш. Текстын тўрлö лиймыжым палымаш. Серышым возен моштымаш. Тўрлö изложенийым возымаш. Сочиненийым сылнын серымаш. Диалогым чын чонымаш. Йылмым шымлаш тунеммаш. 

Марий йылме программе

2 класс

Марий йылме да йылмым лывыртымаш (68 шагат).

Тунемме материал.

Предложений. Кок-кум шомакан предложений-влак. Изи ойлымаш.

Предложенийысе рўдö шомак-влак: подлежащий ден сказуемый. Мут-влак кокласе кыл. 

Повествовательный, побудительный, вопросительный предложений-влак.

Восклицательный предложенийыште препинаний знак. 

Мут ден предложений. Мут ден предложений. Предложений ден мут. Лўм мут. Подлежащий. Сказуемый.

Пале мут. Могай? йодышлан вашештыше мутан предложений-влак.

Почеш мут-влкым кучылтмаш: дене, дек, гыч, гоч, нерген, гай.

Собственный лўм мут-влакым возымаш.

Икгай вожан мут-влак.

Йўк да буква, мут да предложений. Ушештарымаш.

Гласный ден согласный йўк-влакым ойыркалымаш.

Е, ё, ю, я буква-влакын кучылталтме ойыртемышт.

Ы йўкан мут-влкым эскерымаш.

Пич да йонгыдо мужыран согласный-влак. Нуным мут мучаште возен моштымаш: клуб – клубышто…

Руш йылме гыч пурышо ф, х, ц, щ, б йўк-влакым чын ойлымаш да возымаш.

Ударений. Ударениян слогым ончыктымаш.

Алфавит, тудын кўлешлыкше. 

Кўрылтде кутырымаш. Кутырымо да возымо йылмым эскерымаш.

Текст. Текстын темыжым палемдымаш. Текстлан вуймутым пуымаш.

Изложений нерген умылымаш.

Сочиненийым возымаш.

Лыжган саламлалтме, чеверласыме мут-влкым кучылтмаш.

Палыме лийме годым кучылталтше шомак-влак: палыме лийына…, мыйын лўмем…

                       Арун да чаткан возымаш.

Кажне урокышто арун да чаткан возымашлан 6-7 минут ойыралтшаш.

Изи да кугу буква-влакым возен моштымаш. 

Кўрылтде возаш тунеммаш. Буква-влкым ушаш тунеммаш.

Тунемме ий мучко чын сераш тунемшаш мут-влак: банке, булко, вўд, ече, имне, йодаш, йўд, кит, кид, куэ да тулеч молат (туныктышо шке ончылгоч палемдышаш).

